
Kashiyatravidhyupadesham

காஶீயாத்ராவித்⁴யுபதே³ஶம்

- ஶிவபார்வதீஸம்வாதே³ -
காஶீ யாத்ராவிதி⁴ம் வக்ஷ்யே ஶ‍்ரு’ணுஸாத³ரமம்பி³கே ।
நியமா ப³ஹவ:ஸந்தி காஶீயாத்ராரதாத்மநாம் ॥ 99॥
ததஸ்த்வயம் ஸமுச்சார்யோ மந்த்ர:ஸர்வார்த²ஸாத⁴க: ।
பூஜயித்வா விஶேஷேண லிங்க³ரூபிணமீஶ்வரம் ॥ 109॥
ஶிவ கௌ³ரீபதே ஶ்ரீமந் ப⁴க்தவத்ஸல ஶங்கர ।
காஶீயாத்ராம் கரிஷ்யேऽஹம் நிர்விக்⁴நம் குரு ஸர்வதா³ ॥ 110॥
அத² க³ணேஶ மந்த்ர:
விக்⁴நேஶ ப⁴க்தவரத³ விக்⁴நராஜ க³ணாதி⁴ப ।
காஶீயாத்ராம் கரிஷ்யேऽஹம் நிர்விக்⁴நம் குருஸர்வதா³ ॥ 111॥
அத²பை⁴ரவ மந்த்ர:
காலபை⁴ரவ ஸர்வாத்மந் காலநாஶகர ப்ரபோ⁴ ।
காஶீயாத்ராம் கரிஷ்யேऽஹம் நிர்விக்⁴நம் குரு ஸர்வதா³ ॥ 112॥
அத² து³ர்கா³ மந்த்ர:
ஜய து³ர்கே³ ஜக³த்³வந்த்³யே ஜய து³ர்கே³ ஶிவப்ரியே ।
காஶீயாத்ராம் கரிஷ்யேऽயம் நிர்விக்⁴நம் குரு ஸர்வதா³ ॥ 113॥
ததோ மாம் வ்ரு’ஷபா⁴ரூட⁴ம் தி³வ்யமங்க³ளவிக்³ரஹம் ।
முக்தாதா³மபரீதாங்க³ம் மங்க³ளப்ரத³முத்தமம் ॥ 114॥
கௌ³ரீபூ⁴ஷிதவாமாங்க³மப⁴யப்ரத³ஸத்தமம் ।
த்⁴யாத்வா ஸம்யக்ததோ க³ச்சே²த³ந்யக்³ராமம் ஶுபே⁴ தி³நே ॥ 115॥
நிராஹாரேண நிர்க³ச்சே²ந்மௌநவ்ரதபராயண: ।
அக்³ரு’ஹீத்வோபாநஹ்ராதீ³ந்கீடாநஸ்ப்ரு’ஶ்ய பூ⁴க³தாந் ॥ 116॥
ஶிவ கௌ³ரீபதே ஶ்ரீமந் விஶ்வநாத²ஸதா³ஶிவ ।

கல்யாணதே³தி ஸததம் ஸ்மரந் மந்த்ரமிமம் ஜபந் ॥ 117॥
ருத்³ராத்⁴யாயஸ்யசாவ்ரு’த்தி: கர்தவ்யா விதி⁴பூர்வகம் ।
ததோ ருத்³ராக்ஷப⁴ஸ்மாதி³ த்⁴ரு’த்வா க³ச்சே²த்³யதா²விதி⁴ ॥ 136॥
ஏவம் ப்ரயத்நதோ நித்யம் க³ந்தவ்யம் விதி⁴பூர்வகம் ।
யாத்ராப²லேப்ஸுபி⁴ர்மர்த்யை:ஶைவ: ஶிவபராயண: ॥ 137॥
காலத்ரயேऽபி கர்தவ்யம் ஶிவலிங்க³ஸ்ய பூஜநம் ।
மத்⁴யாஹ்நே ஶிவதுஷ்ட்யர்த²ம் போ⁴ஜநீயா: ஶிவார்சகா: ॥ 138॥
தத: ஶிவகதா:² ஶ்ராவ்யா: ஶ்ரோதவ்யா: பாபநாஶிகா: ।
ஆஸாயமதியத்நேந தத:ஸந்த்⁴யாஶிவார்சநம் ॥ 139॥
ஏவம் யாத்ராரதை:ஶைவைர்மத்³ப⁴க்தைஸ்து பதே³ பதே³ ।
அஶ்வமேத⁴ப²லம் பூர்ணம் ப்ராப்யதே நாத்ர ஸம்ஶய: ॥ 140॥
யதா² யாத்ராபரம் ஶைவம் த்³ரு’ஷ்ட்வா தத்பிதர: ப்ரியே ।
அத்யந்தம் மோத³மாநாஸ்தே ந்ரு’த்யம் குர்வந்தி யத்நத: ॥ 141॥
நரகே பதிதாநஸ்மாநுத்³த⁴ரிஷ்ய த்யயம் ஸுத: ।
காஶ்யாம் ஶ்ராத்³த⁴ம் விஶேஷேண கரிஷ்யதி ந ஸம்ஶய: ॥ 142॥
ஜ்ஞாநவாபீஜலம் ரம்யம் த்⁴ரு’வக்ரு’தாம்ரு’தமுத்தமம் ।
தா³ஸ்யத்யஸ்மப்⁴யமமலமயம் நாஸ்த்யத்ர ஸம்ஶய: ॥ 143॥
ஜ்ஞாநவாபீதடே ரம்யே ஸோऽயமஸ்மப்⁴யமோத³ராத் ।
ஶ்ராத்³த⁴ம் க்ரு’த்வா விதா⁴நேந பிண்ட³தா³நம் கரிஷ்யதி ॥ 144॥
ஸ்நாத்வாऽயம் ஶிவக³ங்கா³யாம் வம்ஶோத்³தா⁴ரகர:ஸுத: ।
ஶ்ராத்³த⁴ம் க்ரு’த்வா விதா⁴நேந பிண்ட³தா³நம் கரிஷ்யதி ॥ 145॥
அயம் கார்கோடகே குண்டே³ விஷது:³க²விநாஶகே ।
ஸ்நாத்வா ஶ்ராத்³த⁴ம் பிண்ட³தா³நம் கரிஷ்யதி ந ஸம்ஶய: ॥ 146॥
ஶ்ரீமதோ³ங்கரகுண்டே³ऽபி ஸ்நாத்வா ஶ்ராத்³த⁴ம் கரிஷ்யதி ।
பிண்ட³தா³நமயம் க்ரு’ஷ்ணதிலை:ஸார்த⁴ம் கரிஷ்யதி ॥ 147॥
கேதா³ரகுண்டே³ விமலே பிண்ட³தா³நம் கரிஷ்யதி ।
ஜலம் க்ரு’ஷ்ணதிலை:ஸார்த⁴ம் ப³ஹுதா³ஸ்யத்யஸம்ஶயம் ॥ 148॥

பத்³ப்⁴யாம் வா யஜ்ஜலம் ஸ்ப்ரு’ஷ்ட்வா காஶீஸ்த²மக⁴நாஶநம் ।
தா³ஸ்யத்யக்ஷய்யமமலம் து:³க²ம் த்யாஜ்யம் தத: பரம் ॥ 149॥
॥ இதி ஶிவரஹஸ்யாந்தர்க³தே காஶீயாத்ராவித்⁴யுபதே³ஶம் ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 12।வாவ்ரு’த்தஶ்லோகா:
॥

Notes:

Śiva ஶிவ details to Pārvatī பார்வதீ about the do’s and don’t’s of Kaśīyātrā காஶீயாத்ரா.
Some Śloka-s are collated here for this webpage.

Kaśī காஶீ harbors several TīrthaKṣetra தீர்த²க்ஷேத்ர that are outlined in ŚivaRahasyam

saptāṃśaḥ ஶிவரஹஸ்யம் ஸப்தாம்ஶ:.

